
ᐊᓂᖅᓵᖅᑐᕐᓂᒃᑯᑦ ᖃᓂᒪᓐᓇᖅ-19 (Novel Coronavirus)  

ᑭᒃᑯᑐᐃᓐᓇᓄᑦ ᑐᓴᒐᒃᓴᑦ ᐊᑐᖅᑕᐅᔪᓐᓇᖅᑐᓪᓗ 

ᓄᓇᕗᑦ ᒐᕙᒪᖓᑦ ᐱᓕᕆᐊᖃᖅᖢᓂ ᓇᐅᑦᑎᖅᓱᖅᓯᕗᖅ ᐆᒥᖓ, ᐊᓂᖅᓵᖅᑐᕐᓂᒃᑯᑦ ᖃᓂᒪᓐᓇ-19 

ᖃᓄᐃᓕᕙᓪᓕᐊᓂᕆᔭᖓᓂᒃ ᑲᓇᑕᓕᒫᒥ ᓄᓇᕐᔪᐊᓕᒫᒥᓗ ᖁᐊᖅᓵᕐᓇᕐᓂᖓᑕ ᖃᐅᔨᓇᓱᒃᑕᐅᓂᖓ 

ᓄᓇᕗᒻᒥᐅᓄᑦ ᐊᑦᑎᒃᑐᒦᖏᓐᓇᕋᓗᐊᖅᑎᓪᓗᒍ, ᐅᓄᖅᓯᕙᓪᓕᐊᓂᖏᑦ ᓄᓇᕐᔪᐊᕐᒥ ᓄᓇᓖᑦ ᐊᒃᑐᖅᑕᐅᔪᑦ 

ᐋᓐᓂᐊᖃᓇᙱᑦᑐᓕᕆᔨᒃᑯᓐᓂᒃ ᐃᖅᑲᐃᑎᑦᑎᒋᐊᖅᐳᖅ ᑕᒪᐃᓐᓂᒃ ᓄᓇᕗᒻᒥᐅᓕᒫᓂᒃ ᖃᐅᔨᒪᖁᓪᓗᒋᑦ 

ᐅᔾᔨᖅᓱᕆᐊᖃᕐᓂᕐᓂᒃ ᓇᒧᙵᐅᓂᕐᒧᓪᓗ ᐅᖃᐅᔾᔭᐅᕙᒃᖢᑎᒃ ᐊᒃᑐᐊᓂᖃᖅᑎᖦᖢᒍ ᑕᒪᑐᒧᖓ 

ᐊᓂᖅᓵᖅᑐᕐᓂᒃᑯᑦ ᖃᓂᒪᓐᓇᖅ-19−ᒧᑦ.  

ᑭᒃᑯᑐᐃᓐᓇᓂᒃ ᖃᓄᐃᙱᑦᑎᐊᖅᑎᑦᑎᕙᖕᓂᕐᒧᑦ ᑐᑦᑕᕐᕕᒋᔭᐅᔪᖅ ᑲᓇᑕᒥᐅᓄᑦ ᐋᖅᑭᒃᓱᐃᓯᒪᕗᖅ 

ᐃᓗᓕᖃᐅᑦᑎᐊᖅᑐᒥᒃ ᐃᑭᐊᖅᑭᕕᖕᒥᒃ ᑕᒪᐃᓐᓄ ᑲᓇᑕᒥᐅᓕᒫᓄᑦ ᐅᓪᓗᒥᓯᐅᑎᓄᑦ ᐊᖑᒻᒪᑎᖁᓪᓗᒋᑦ 

ᑲᓇᑕᓕᒫᒥ ᓄᓇᕐᔪᐊᓕᒫᒥᓗ ᖃᓄᐃᓕᕙᓪᓕᐊᓂᕆᔭᖓᓄᑦ ᑕᒪᑐᒪ ᐊᓂᖅᓵᖅᑐᕐᓂᒃᑯᑦ ᖃᓂᒪᓐᓇᖅ-19−ᒧᑦ.  

ᓄᓇᕗᒻᒥᐅᑦ ᐅᖃᐅᔾᔭᐅᕗᑦ ᐱᐅᓛᖅ ᓴᐳᑎᓯᒪᓇᓱᒍᓐᓇᕐᓂᖅ ᑕᒪᑐᒧᖓ ᐊᓂᖅᓵᖅᑐᕐᓂᒃᑯᑦ ᖃᓂᒪᓐᓇ-19−ᒧᑦ 

ᐅᔾᔨᖅᓱᕐᓇᖅᑐᓂᒃ ᐊᑐᖅᑐᖃᕐᓗᓂ ᓯᐊᒻᒪᒃᑎᑦᑕᐃᓕᒪᔪᒪᓪᓗᒍ ᖃᓄᐃᑦᑐᑐᐃᓐᓇᑦᑎᐊᖅ 

ᐊᐃᑦᑐᕐᓘᑕᐅᔪᓐᓇᖅᑐᖅ ᐊᒡᒐᑎᒃ ᐅᐊᓴᕋᔪᒃᐸᒡᓗᒋᑦ, ᖃᓃᑦ ᒪᑐᕙᒡᓗᒍ ᑕᓕᕐᒥᓄᑦ ᖁᐃᖅᓱᓕᕌᖓᒥᒃ 

ᑕᒋᐅᕌᒐᒥᒡᓘᓐᓃᑦ, ᐃᓄᒋᐊᖅᑐᓄᐊᖅᑕᐃᓕᒪᕙᒡᓗᑎᒃ ᖃᓂᒪᓕᕌᖓᒥᒃ, ᐊᖏᕐᕋᖅᓯᒪᕙᒡᓗᑎᒡᓗ 

ᑕᖃᐃᖅᓯᕐᓗᑎᒃ ᖃᓂᒪᓕᕌᖓᒥᒃ. 

ᑕᐃᒃᑯᐊ  ᓄᒃᑕᑐᐃᓐᓇᕆᐊᓖᑦ ᑎᓕᐅᖅᑕᐅᕗᑦ ᓄᒃᑕᖁᔭᐅᓪᓗᑎᒃ ᖁᐊᖅᓵᕐᓇᙱᑦᑐᒃᑯᑦ  

ᖃᐅᔨᒪᑦᑎᐊᖅᐸᒡᓗᑎᒡᓗ ᓄᒃᑕᕐᓂᕐᒧᑦ ᐅᖃᐅᔾᔭᐅᔾᔪᓯᐊᓂᒃ ᐊᐅᓪᓚᓚᐅᙱᓐᓂᕐᒥᓂ ᐱᕕᒃᓴᖃᖅᑎᑦᑐᒪᓂᕐᒧᑦ 

ᐱᔭᕆᐊᓕᖕᓄᑦ ᐱᕙᒌᔭᕆᐊᓕᖕᓄᑦ. ᓄᒃᑕᖅᑐᓕᕆᔩᑦ ᐳᓚᕋᖅᑐᓕᕆ ᔨᓪᓗ ᑲᓇᑕᒥ ᑲᔪᓯᑎᑦᑎᕗᑦ 

ᑎᑎᕋᖅᓯᒪᔪᓂᒃ ᓄᒃᑕᕐᓂᕐᒧᑦ ᐅᖃᐅᔾᔨᔪᓂᒃ ᐃᑲᔪᕈᒪᓪᓗᒋᑦ ᑲᓇᑕᒥᐅᑦ ᑐᓴᐅᒪᑦᑎᐊᕐᓗᑎᒃ 

ᐋᖅᑭᒃᓯᒪᓕᖅᑎᑦᑎᖃᑦᑕᖁᓪᓗᒋᑦ ᐊᐅᓪᓚᓚᐅᙱᓐᓂᕐᒥᓂ ᑕᕆᐅᑉ ᐊᑭᐊᓄᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓇᓗᓇᐃᖅᓯᑦᑎᐊᕈᒪᒋᕗᑦᑕᐅᖅ ᖃᓄᐃᙱᑦᑎᐊᖅᑎᑦᑎᓂᖅ ᓄᓇᕗᒻᒥᐅᓕᒫᓂᒃ 

ᐱᒻᒪᕆᐊ ᓗᒋᓪᓗᓂᔾᔪᒃ ᐱᓕᕆᐊᖃᓪᓚᕆᒃᖢᑎᒡᓗ ᖃᐅᔨᒪᑦᑎᐊᕈᒪᓂᕐᒧᑦ ᐊᑐᖅᑕᐅᔪᓐᓇᖅᑐᑦ 

ᐃᓕᐅᖅᑲᖅᑕᐅᑦᑎᐅᖅᓯᒪᒐᓗᐊᓗᕐᒪᖔᑕ ᐱᑕᖃᓕᕐᓂᖅᐸᑦ ᓇᓗᓇᐃᖅᑕᐅᑦᑎᐊᖅᓯᒪᔪᒥᒃ ᐱᑕᖃᓕᕐᓂᖓᓂᒃ 

COVID-19−ᒥᒃ ᓄᓇᕗᒻᒥ. ᐱᑕᖃᓕᕐᓂᖅᐸᑦ ᐊᓂᖅᓵᖅᑐᕐᓂᒃᑯᑦ ᖃᓂᒪᓐᓇᖅ-19−ᒥᒃ ᑕᒫᓂ ᐅᑭᐅᖅᑕᖅᑐᒥ 

ᐊᕕᒃᓯᒪᓂᕐᒥ, ᑭᒃᑯᑐᐃᓐᓇᐃᑦ ᑐᓴᖅᑎᑕᐅᓂᐊᖅᐳᑦ.   

 

ᐊᓂᖅᓵᖅᑐᕐᓂᒃᑯᑦ ᖃᓂᒪᓐᓇᖅ-19−ᒧᑦ ᓱᓕᔪᑦ 

ᖃᐅᔨᔾᔪᑕᐅᔪᓐᓇᖅᑐᑦ: 

https://www.canada.ca/en/public-health/services/diseases/2019-novel-coronavirus-infection.html
https://travel.gc.ca/travelling/advisories


ᑕᐃᒃᑯᐊ ᐊᐃᑦᑐᕐᓗᒃᑕᐅᓯᒪᔪᑦ ᐊᓂᖅᓵᖅᑐᕐᓂᒃᑯᑦ ᖃᓂᒪᓐᓇᖅ-19−ᒧᑦ ᒥᑭᒃᑐᑯᓗᖕᓂᑦ 

ᐱᑕᖃᙱᑦᑎᐊᒻᒪᕆᒃᐸᒃᑐᓪᓘᓐᓃᑦ ᖃᐅᔨᔾᔪᑕᐅᔪᓐᓇᖅᑐᓂᒃ. ᖃᐅᔨᒪᙱᑐᐃᓐᓇᕆᐊᖃᖅᐳᑎᑦ 

ᖃᐅᔨᔾᔪᑕᐅᔪᓐᓇᖅᑐᓂᒃ  ᐊᓂᖅᓵᖅᑐᕐᓂᒃᑯᑦ ᖃᓂᒪᓐᓇᖅ-19−ᒧᑦ ᐱᓯᒪᓂᕐᓂᒃ ᐃᒪᐃᓐᓂᖓᓄᑦ, ᑕᒪᒃᑯᐊ 

ᖃᐅᔨᔾᔪᑕᐅᔪᓐᓇᖅᑐᑦ ᐊᔾᔨᖃᑲᓴᖕᒪᑕ ᓄᕙᖕᓇᖅᑐᒧᑦ ᓄᕙᒡᔪᐊᖕᓇᖅᑐᒧᓪᓘᓐᓃᑦ. 

ᖃᐅᔨᔾᔪᑕᐅᔪᓐᓇᖅᑐᑦ 14−ᓄᑦ ᐅᓪᓗᓄᑦ ᓴᖅᑭᓐᓇᓱᑐᐃᓐᓇᕆᐊᓖᑦ COVID-19−ᓕᖕᒧᑦ 

ᖃᓂᒃᓵᓪᓚᓚᐅᕐᓗᓂ. ᑕᒪᓐᓇ ᐊᑯᓂᐅᓛᖑᕗᖅ ᐊᐃᑦᑐᕐᓗᒃᓯᕝᕕᐅᔪᓐᓇᖅᖢᓂ ᑕᑐᒧᖓ ᐋᓐᓂᐊᕐᓇᖅᑐᒧᑦ. 

ᖃᐅᔨᔾᔪᑕᐅᔪᓐᓇᖅᑐᑦ ᐅᑯᓂᖓ ᐃᓚᖃᖅᐸᒃᐳᑦ: 

 ᐆᑎᕐᓇᕐᓗᓂ 

 ᖁᐃᖅᓱᖅᐸᒡᓗᓂ 

 ᐊᓂᕐᓂᑭᓪᓗᓂ 

 ᓄᕙᒡᔪᐊᓕᕐᓗᓂ ᑕᒪᐃᑎᒍᑦ ᐳᕙᒃᑎᒍᑦ ᑕᐃᒪᐃᑦᑕᕌᒐᒥᓗ ᐃᑲᔪᖅᑕᐅᔭᕆᐊᖃᖅᐸᒃᖢᓂ 

ᐊᓂᖅᓵᖅᑑᑎᒋᓂᐊᖅᑕᖓᓄᑦ. 

 

ᖃᓂᒪᓕᕐᓂᕈᕕᑦ: 

ᑕᐃᒪᐃᑦᑐᖃᓕᕐᓂᕐᒧᑦ ᖃᐅᔨᔾᔪᑕᐅᔪᓐᓇᖅᑐᓂᒃ ᐱᓯᒪᓕᕈᕕᑦ ᓄᒃᑕᖅᓯᒪᓗᑎᓪᓗ ᐃᓂᒥ ᖃᐅᔨᒪᔭᐅᕝᕕᓕᖕᒥ 

ᐊᓂᖅᓵᖅᑐᕐᓂᒃᑯᑦ ᖃᓂᒪᓐᓇᖅ-19 ᓴᖅᑭᖃᑦᑕᕐᓂᖓᓂ ᓄᓇᓕᖏᓐᓂ ᐅᕝᕙᓘᓐᓃᑦ ᐊᐳᖅᓯᓯᒪᓐᓂᕈᕕᑦ 

ᑕᐃᒪᐃᑦᑐᓕᖕᒥᒃ: 

 ᐊᖏᕐᕋᖅᓯᒪᓗᑎᑦ ᐃᓄᖕᓂᖕᓗ ᐊᓯᖏᖕᓂᒃ ᐃᓅᖃᑎᖃᖅᑕᐃᓕᒪᓗᑎᑦ 

 ᖃᐅᔨᒋᐊᕐᕕᖃᒃᑲᓐᓂᕐᓗᑎᑦ ᐋᓐᓂᐊᖃᓇᙱᑦᑐᓕᕆᔨᒧᑦ ᐱᓕᕆᔨᓪᓚᕆᖕᒧᑦ 

ᐆᓇᑲᑕᓕᕈᕕᑦ, ᖁᐊᖅᓱᖃᑦᑕᕈᕕᑦ ᐊᓂᖅᓵᖅᑐᒡᒐᓕᕈᕕᓪᓘᓐᓃᑦ ᐅᓪᓗᓂᒃ 14−ᓂᒃ ᐊᑐᕐᓂᐊᓕᕐᒥᔪᓂᒃ, 

ᐅᖄᓚᕝᕕᒋᓗᒍ ᐋᓐᓂᐊᖃᕐᓇᙱᑦᑐᓕᕆᔩᑦ ᓄᓇᓕᖕᓂᓘᓐᓃᑦ ᑭᒃᑯᑐᐃᓐᓇᓄᑦ ᖃᓄᐃᙱᑦᑎᐊᖅᑎᑦᑎᓂᕐᒧᑦ 

ᐱᔪᓐᓇᐅᑎᓕᑦ ᐅᖃᐅᑎᓗᒋᓪᓗ ᐊᐳᖅᓯᓯᒪᑐᐃᓐᓇᕆᐊᖃᖅᓯᒪᓂᕐᓂᒃ ᐊᓂᖅᓵᖅᑐᕐᓂᒃᑯᑦ ᖃᓂᒪᓐᓇᖅ-19−ᒧᑦ. 

ᖃᓂᒪᒍᕕᑦ ᑕᑯᔭᖅᑐᕆᐊᖃᕐᓗᑎᓪᓗ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᖕᒥᒃ ᐱᓕᕆᔨᒻᒪᕆᖕᒥᒃ, ᐅᖄᓚᖅᑳᕐᓗᑎᑦ 

ᐅᖃᐅᑎᓗᒋᓪᓘᓐᓃᑦ ᑕᐃᑯᙵᕈᕕᑦ ᐊᓂᖅᓵᖅᑐᕐᓂᒃᑯᑦ ᖃᓂᒪᓂᕐᓂᒃ ᓄᒃᑕᖅᓯᒪᒍᕕᑦ. 

 


